“Kelajakka sayohat”
9-sinf o’quvchilari uchun psixotrening mashg’uloti

Bugungi kunda ta’lim sohasida olib borilayotgan islohatlar shuni ko’rsatadiki, har bir yosh avlod e’tiborda va ularning har biri uchun alohida sharoitlar yaratilmoqda. O’quvchilarni ta’limning keyingi bosqichiga yo’naltirish masalasidagi qabul qilinayotgan qarorlar esa fikrimiz dalilidir. O’quvchi o’z nomi bilan o’quvchi. U 9-sinf bo’lishiga qaramay hali mustaqil qaror qabul qilishga qiynaladi, yoki ikkilanadi. Bunday vaziyatda esa maktabning amaliyotchi psixologlari va fan o’qituvchilaridan alohida mas’uliyat talab etiladi. o’quvchidagi qobiliyat va qiziqishni o’z vaqtida aniqlab, unga to’g’ri yonalish ko’rsata olsakkina, o’quvchi to’g’ri yo’ldan borishi mumkin.
Ushbu trening  mashg’uloti 9-sinf o’quvchilari uchun mo’ljallangan bo’lib, buning uchun treningga qatnashuvchi o’quvchilar (majburan qatnashtirilmaydi) doira shaklida joylashadilar.  Ularning oldiga bo’sh kartatekalar va ruchkalar qo’yiladi. Trening shartlari o’quvchilarga tushuntiriladi.
Shartlar: O’zingizni va fikrlaringizni erkin qo’ying. Ularni boshqarishga harakat qilmang va natijani imkon qadar aniq aytishga harakat qiling. Hayolga kelgan narsani noto’g’ri aytish psixotrening shartlarini buzilishiga sabab bo’ladi. 
Trening uchun mo’ljallangan joy: Aylana stol tashkil qilinib, doskaga yoki  maxsus joyga  vatman joylashtiriladi. Vatmanga chizilgan rasm  trening natijalari ishlanmagunga qadar  ishtirokchilarga ko’rsatilmaydi. 
Trening  jarayoni:


Aziz o’quvchilar! Bugun sizlar bilan kelajakka sayohatga chiqamiz. Buning uchun esa yuqorida aytib o’tilgan shartlarga amal qilishimiz zarur bo’ladi.Barcha qatnashuvchilardan ko’zlarini yumishlari va o’zlarini erkin tutishlari talab etiladi. 

Tasavvur qiling, Siz kelajakda o’zingiz orzu qilgan kasb egasisiz. Tong. Osmon musaffo. Derazangizni ochgan zamoniz bugungi kun hayotingizdagi muhim kun ekanini anglab yetdingiz. O’zingizni juda yaxshi his etmoqdasiz. Birdan telefon qo’ng’irog’i chalinib qoldi.  Asta borib unga javob berdingiz. Sizni tongda  yo’qlagan inson – sizning rahbaringiz edi. U soat 8-00 ga nufuzli majlislar zaliga yetib kelishingizni aytdi. Siz qaysi kasb egasi sifatida  gavdalangan bo’lsangiz shunga munosib kiyindingiz. Usti boshingiz ozoda, xavas qilsa arzigulik, xullas bashang kiyimdasiz. Oynaga qarab o’zingizga baho bering va darhol yo’lga otlaning. Soat 8-00. Aytilgan joyga o’z vaqtida yetib keldingiz. Siz kelgan joyda olamon judayam ko’p. Ularning ichida siz hammadan ajralib turibsiz. Bu yerga kelishingiz boisini aniq bilib ulgurmasingizdan majlis boshlandi. Hamma joylashib bo’lgach mutasaddi tashkilot vakili sahnaga chiqdi va bugungi kecha sababchisi aynan Siz ekanligingizni aytdi. O’zingizni ismingizni eshitib o’tgan yillarda o’zingiz tanlagan kasb yuzasidan qilgan mehnatlaringiz besamar ketmaganligini anglab yetdingiz. Minbar sari qadam qo’ymoqdasiz. Sizdagi hayojon, hursandchilik hayajonlari, uni yengishga harakat qiling va “O’z kasbini ustasi” naminatsiyasida g’olib bo’lganingiz uchun o’zingizga tegishli sovg’ani qabul qilib oling. Quloq soling… Zaldagi barcha qarsak va olqishlar aynan siz uchun atalgan! Bularning bari sizning mehnatingiz natijasidir.  

O’quvchilardan ko’zlarini ochishlari va o’zlarini qanday kasb egasi sifatida tasavvur etgan bo’lsalar  oldilariga qo’yilgan kartatekalarga yozishlari so’raladi. 
Yuqorida tilga olingan vatman o’quvchilarga ko’rsatiladi. Unda quyidagi tasvir bor:




O’quvchilar bugun biz “Baxtiyor bolalik” deya nomlangan qirg’oq yoqasida turibmiz. Oldimizda esa o’zingiz ko’rib turgan “Qora daryo”, uni suzib o’tayotganimizda daryoda suzib yurgan illatlarning birontasi bizni o’z domiga tortib ketishi mumkin. Shuning uchun biz hozirgina  yozgan kasblarimizdan foydalanib bu daryoga ko’prik yasaylik. 


O’quvchilarda yod tushunchalarga va turli illatlar yozilgan joylarga o’zlari yozgan kartatekalarni yopishtirib chiqishlari so’raladi. Ko’prik yasab bo’lingach trener  trening mashg’ulotidan ko’zlangan maqsadni aytadi.


Mana azizlar. Ko’rib turganimizdek  HAYOT deya atalmish bu sirli makonda yashar ekanmiz, xohlaymizmi yo’mi turli to’siq va tayziqlarga uchraymiz. Siz bugun BOLALIK deya atalmish beg’ubor  bog’ning nihollarisiz, ertaga esa PORLOQ KELAJAK sohib va sohibalariga aylanishingiz uchun oldingizga chiqqan bir qancha to’siqlarni yengib o’tishingiz mumkin bo’ladi. Bugun siz kasb dunyosiga qadam qo’yish arafasida ekansiz, uni to’g’ri tanlashda also adashmang. Qalb va aql uyg’unligida tanlangan kasb esa sizni hech qanday jarohatlarsiz  PORLOQ  KELAJAK qirg’og’iga eltib qo’yadi. Bu yo’lda esa sizga tuganmas aql va mustahkam iroda tilab qolaman. Xayr omon bo’ling. 
Yuqoridagi trening mashg’uloti o’quvchini o’zi tanlagan kasbga qiziqishini yanada oshiradi, shu bilan birga kelajakda o’zi tanlagan kasb uni turli illatlar domidan qutqarishini anglab yetadi.

